
PRESS-RELIZ
Namangan tumani  
2024-yil, 28-mart

Mavzu: Namangan viloyatida turizm sohasini rivojlantirish, 63-xalqaro “Gullar festivali”ga tayyorgarlik hamda “Axsikent” majmuasida olib borilayotgan ishlar.
Manzil: Namangan tumani “Navroʻz” MFY hududida joylashgan “Gul markazi”
Namangan viloyatidagi barcha mahalliy hokimliklar Axborot xizmatlari rahbarlari, markaziy hamda mahalliy ommaviy axborot vositalari vakillari, jurnalist va blogerlar taklif etilgan mazkur matbuot anjumani Namangan tumanidagi “Navroʻz” mahallasida joylashgan “Gul markazi”da boʻlib oʻtdi. 
Unda Namangan viloyati hokimining oʻrinbosari Botirjon Nuriddinov hamda “Axsikent" direksiyasi direktori Anvar Ikromov qatnashib, mavzu yuzasidan batafsil maʼlumot berdilar. OAV vakillarining savollariga javob qaytardilar. 
Matbuot anjumanida taʼkidlandiki, Namangan viloyatiga 2017-yilda 2,3 ming nafar xorijiy, 22,6 ming nafar mahalliy sayyohlar tashrifi kuzatilib, 2,3 mln. dollar miqdoridagi turizm xizmatlari eksporti amalga oshirilgan boʻlsa, soʻnggi yillarda turizm sohasida amalga oshirilayotgan islohotlar natijasida 2023-yil yakunlariga koʻra Namangan viloyatiga xorijiy sayyohlar 159,8 ming nafarga, mahalliy sayyohlar 3,9 mln. nafarga yetkazilib, 138,5 mln. dollar qiymatidagi turizm xizmatlari eksporti amalga oshirildi va 2017-yilga nisbatan 600 barobarga oshirishga erishildi.
2024-yilda 32 ta yangi joylashtirish vositalari (2 ta mehmonxona, 4 ta xostel va 25 ta oilaviy mehmon uylari va 1 ta oʻtov uyi) tashkil etiladi. Umumiy qiymati 205,9 mlrd. soʻm (169,2 mlrd. soʻm hamda 3,0 mln. AQSH dol.) qiymatidagi 6 ta yirik loyihalar amalga oshirilishi natijasida1120 ta yangi ish oʻrinlari yaratiladi.
[bookmark: _GoBack]Matbuot anjumanida 63-xalqaro “Gullar festivali” 2024-yilning 19-mayidan 23-iyuniga qadar davom etishi rejalashtirilgani taʼkidlandi. Ushbu sanalarda xalqaro anjumanning tantanali ochilish hamda yopilish marosimlari boʻlib oʻtadi. Qolaversa, qirq kun davomida betakror gul dizaynlari va maftunkor koʻrgazmalar, turli koʻngilochar tadbirlar, koʻrik-tanlovlar ishtirokchilarga zavq bagʻishlaydi. Buning uchun barcha zarur choralar koʻrilayotgani aytildi. 
Shuningdek, anjuman davomida Toʻraqoʻrgʻon tumanidagi “Axsikent” majmuasining koʻhna tarixini tiklashga berilayotgan eʼtibor, uning buguni va kelajagi uchun amalga oshirilayotgan loyihalar haqida ham batafsil maʼlumotlar berildi.
Ishtirokchilar tadbir yakunida “Navroʻz” mahallasida gul yetishtirishdagi ilgʻor tajribalar, ayniqsa, xonadonlarda olib borilayotgan ishlar bilan yaqindan tanishdilar.

Namangan viloyati hokimligi Axborot xizmati.

